
7Mánadagur 6. januar 2014 ·  Nr. 2 SosialurinHugskot og viðmerkingar – send sms til 225000Mánadagur 19. juni 2017 ·  Nr. 70

Hólmgonga og togtogan Vilmund Jacobsen

Skiparin á frystilínuskip­
inum Kambi, eiðismaðurin 
Mortan Mortensen, sum 
hevur ligið í grønlendsku 
bygdini Aappilattoq innan 
fyri Upernavik og tikið ímóti 
svartkalva, sigur, at teir 
merktu einki til flóðalduna, 
sum um vikuskiftið rakti í 
Grønlandi.

Kambur er leigaður av 
Royal Greenland fram til 1. 
september í ár, tí flakavirkið 
í bygdini skal setast í stand 
og kann tí ikki taka ímóti 
svartkalvanum í summar.

Tað eru grønlendskir 
jollufiskimenn og menn í 

smáum útróðrarbátum, sum 
fiska svartkalva og landa til 
Kamb.

Við Kambi eru seks føroy­
ingar og 10 grønlendingar. 

Facebook-síðan hjá Før­
oysku Sjómansmissiónini 
hevur skift orð við Mortan 
Mortensen, og hann sigur, 
at teir merktu einki til flóð­
alduna.

– Men, klokkan 02.30 um 
náttina kom ein ”bygda­
betjentur” umborð og segði 
okkum frá tsunamiávaring­
ini. Vit drógu ankarið upp og 
sigldu út á djúpri vatn bein­
anvegin. 

Skiparin sigur, at teir sóu 
fólki í bygdini fara niðan á 

eitt fjall omanfyri bygdina, 
samstundis sum menninir 
fóru út á fjørðin við bátun­
um.

Hann leggur aftrat, at 
klokkan 04 varð ávaringin 
avblást, og fólk fóru aftur til 
húsa, og bátarnir sigldu aftur 
at landi. 

– Vit kunnu tí siga, at 
fyri okkum spældi tað væl 
av, sigur Mortan Mortensen 
við Føroysku Sjómansmissi­
ónina.

Føroyingarnir, sum eru 
umborð á Kambi, eru seks 
vikur umborð og seks vikur 
heima.

Vilmund Jacobsen

Aftur í ár skipar Unga Tjóð­
veldið fyri afturvendandi 
túrinum niðan á Slættara­
tind – longsta dag á árinum 
– hin 21. juni.

Á túrinum fer felagið at 
bjóða okkurt gott, sum tik­
ið verður til, men lagt verð­
ur aftrat, at best er, at fólk 
eisini taka sín egna mat­
pakka og drekkandi við.

Túrurin byrjar umleið 

klokkan 19 av Eiðisskarði. 
Bussur koyrir av Far­

støðini í Havn klokkan 18. 
Kostnaður fyri limir í 

Unga Tjóðveldi er 50 krón­
ur – og onnur, sum ikki eru 
limir, gjalda 100 krónur.

Umframt hugna, verða 
røður og tónleikur á 
skránni. 

– So, komið við ein túr 
niðan á Føroya hægsta fjall 
á longsta degi. Vit fara at 
jolla okkum fult út, sigur 
Unga Tjóðveldi. 

Komið við ein túr á Føroya hægsta 
fjall á longsta degi, 21. juni

- Fyri okkara viðkomandi spældi tsunamialdan væl av, sigur 
skiparin á frystilínuskipinum Kambi, sum er í Grønlandi

NÆSTIN 
Nýggjur handil við kafé 

Næstin er latin upp á 
Tvøroyri. Endamálið er 
at veita stuðul til NLAI, 
ið er felagsskapur, sum 
stuðlar útbúgving hjá 
fátøkum børnum, ungum 
og kvinnum í Nakuru 
landslutinum í Kenya

Soleiðis 
gongur á 
havinum
Vilmund Jacobsen

Tvey føroysk ísfiska­
línuskip eru til fiski­
skap í grønlendskum 
sjógvi. Skipini fáa 
mest av toski, og vænt­
andi koma bæði heim 
at landa í vikuni.
Eitt ísfiskalínuskip 
er til fiskiskap í ís­
lendskum sjógvi, men 
hetta skipið kem­
ur neyvan heim at 
landa hesa vikuna. 
Eitt frystilínuskip 
fiskar eisini í ís­
lendskum sjógvi.
Bert tvey línuskip eru 
til fiskiskap undir Før­
oyum. Eitt er á svart­
kalvaveiði og kemur 
heim at landa mið­
skeiðis í hesi vikuni. 
Hitt línuskipið fiskar 
longu, men landar 
neyvan hesa vikuna.
Streym- og veðurút­
litini til útróður eru 
hampiliga góð, men 
streymurin fer at 
harðna, sum henda 
vikan gongur.
– Men, hetta er ring 
fiskitíð hjá útróðrar­
bátunum, og tí er lítil 
útróður í løtuni, siga 
tey á Fiskamarknaði 
Føroya.
Partrolararnir hava 
brúkiligan upsa­
fiskiskap, men teir 
fáa lítið og einki av 
hjáveiði. Skipini koma 
inn at landa, sum 
henda vikan gongur. 
Trý partrolarapør 
fiska gulllaks. 
Fríggjadagin lógu allir 
djúpvatnstrolararnir 
við bryggju, men 
væntandi fara teir 
út aftur í næstum.
– Tríggir trolbátar 
hava fiskað á land­
leiðini, og teir koma 
allir inn at landa í 
dag. Trolbátarnir 
hava eina blanding av 
toski, hýsu, havtasku, 
tungu og reyðsprøku. 
Væntandi fóru 
aðrir trolbátar út 
um vikuskiftið.
Á Fiskamarknaði Før­
oya vistu tey fríggja­
dagin at siga, at eitt 
garnaskip fiskar 
svartkalva og kemur 
helst inn at landa 
síðst í hesi vikuni. 
Eitt skip fiskar hav­
tasku, og eitt garna­
skip er á beding.

Fara at 
jolla sær 

Fólk fóru 
niðan á fjallið

Á dagstovnum verður 
eisini gjørt burtur úr 
at læra børnini um eld 
og fyrstuhjálp. Her er 
tað  átaksleiðarin hjá 
Eysturkommunu, Sørin 
Djurhuus, sum greiðir 
børnum á dagstovninum 
Brúsa frá

– Vit sóu fólk fara niðan á eitt fjall oman fyri bygdina, samstundis sum menninir 
fóru út á fjørðin við bátunum, sigur skiparin á Kambi, Mortan Mortensen

